
GOUVÈNÈ CUOMO VOYE 20 GAD FORÈ AK ANPWAYE POU EDE KONBAT DIFE FORÈ NAN OREGON 

 

 

Gouvènè Andrew M. Cuomo jodi a te voye yon ekip 20 moun pou konbat plizyè dife forè nan Eta 

Oregon. Ekip la gen ladann Gad Forè, anpwaye ak volontè Depatman Pwoteksyon Anviwonman (DEC) 

eta a ki resevwa fòmasyon espesyal, eki pral travay nan dife forè pandan 14 jou. 

 

“Yon lòt fwa ankò, sekouris New York bliye tèt pa yo devan danje pou pwoteje popilasyon an epi gason 

ak fanm vanyan sa yo pare pou yo ede ameriken parèy yo ki nan pwoblèm,” te deklare Gouvènè Cuomo. 

“Menm jan New York te resevwa asistans nan men vwazen nou yo apre siklòn Sandy, Irene ak Lee, nou 

kontan nou ka fè menm jès la epi ede sekouris nan Oregon konbat dife forè danjere sa yo.” 

 

Ekip New York la, ansanm ak kat ekip menm jan ki soti nan eta New England, pral ede ponpye US Forest 

Service yo  kontwole plizyè dife forè nan Oregon. Yo pral nan misyon pou konbat dife forè pandan 14 

jou. 

 

“Gad forè, anpwaye ak volontè DEC pran fòmasyon strik pou yo ka pare pou yo ede pwoteje popilasyon 

an lè gen alèt alafwa isit nan Eta New York ak nan tout peyi a,” de deklare Komisyonè DEC Joe Martens. 

“DEC fyè pou l genyen gason ak fanm vanyan konsa nan ekip li.” 

 

Fòmasyon manch long obligatwa pou moun kap goumen kont dife onivo nasyonal. Yon ponpye forè 

federal novis dwe resevwa 44 èdtan fòmasyon nan klas ak sou teren epi pase yon egazmen sante ak 

kapasite fizik chak ane. Chèf ekip Eta New York la blije resevwa plis pase 100 èdtan fòmasyon nan klas 

epi gen plizyè lane esperyans san bliye yon minimòm de oswa twa misyon onivo nasyonal. Anplis, twa 

chèf ekip New York yo blije yo chak gen pou pi piti de esperyans dife onivo nasyonal ak 50 èdtan anplis 

fòmasyon nan sal klas. Chak ekip gen yon moun kap koupe bwa ki resevwa 40 èdtan fòmasyon eki gen 

kapasite pou l koupe pye bwa san mete lavi andanje. Chak ekip eta ka gen ladann sèlman sis ponpye kap 

kore yon efò federal pou premye fwa; ekip New York la gen ladann sis nouvo gad forè DEC, alafwa gason 

ak fanm. 

 

 



Haitian Creole 

New York te voye pou premye fwa yon ekip ponpye pou ede eta nan lwès yo pou konbat dife forè nan 

lane 1979, epi, yon mwayèn, youn oswa de ekip ale ede chak ane. Epitou, nan ede kontwole dife forè 

nan lwès yo epi diminye dega, ekip sa yo vin  gen bon jan esperyans ki ka sèvi nan konbat dife forè nan 

New York. Forest Service ap peye dirèkteman tout frè deplasman ak depans administratif anpwaye yo 

oswa Eta New York ap ranbouse yo.  

